
Parimet Udhëzuese për Furnizuesit 

 
 
Si një organizatë tregtare etike, Coca-Cola HBC AG dhe filialet e saj (në vijim referuar kolektivisht, "Coca-Cola 
HBC" ose "Kompania") marrin përsipër përgjegjësinë për të siguruar që operacionet e tyre të biznesit të mos 
kontribuojnë drejtpërdrejt ose tërthorazi në abuzimet e të drejtave të njeriut. Ne përdorim ndikimin tonë të 
brendshëm për të siguruar që të punësuarit tanë të kuptojnë plotësisht angazhimin e kompanisë për të drejtat e 
njeriut, si edhe për të drejtat dhe përgjegjësitë e tyre.  
 
Ata që bëjnë biznes me ne në të gjitha shtetet, ku ne veprojmë, e dinë se ne jemi të përkushtuar për të 
menaxhuar biznesin tonë në pajtim me një set të qëndrueshëm vlerash, të cilat përfaqësojnë standardet më të 
larta të cilësisë, integritetit, transparencës dhe përsosmërisë. Ne respektojmë zakonet dhe kulturat unike të 
komuniteteve, ku veprojmë. Në zbatim të kësaj politike, ne zhvillojmë marrëdhënie me furnizuesit që ndajnë 
vlera të ngjashme dhe punojnë në mënyrë etike. Ne përpiqemi t'i trajtojmë furnizuesit tanë në të njëjtën mënyrë 
që ne presim se ata të na trajtojnë neve. 
 
Si pjesë e përpjekjeve të vazhdueshme për të zhvilluar dhe përforcuar marrëdhëniet tona me furnizuesit, ne 
kemi miratuar këto Parime Udhëzuese për Furnizuesit, të cilat e zbatojmë në marrëdhëniet me furnizuesit tanë 
të drejtpërdrejtë. Këto parime bazohen në besimin se përgjegjësia sociale korporative është thelbësore për 
suksesin afatgjatë të biznesit tonë dhe duhet të pasqyrohet në marrëdhëniet dhe veprimet tona në treg, në 
vendin e punës, në mjedis dhe në komunitet.  
 
Ne jemi të kënaqur që punojmë me furnizuesit për të siguruar kuptimin dhe respektimin e kërkesave të 
përcaktuara në Parimet Udhëzuese për Furnizuesit.  
 
 
Praktikat në vendin e punës 
 
Në Coca-Cola HBC, ne mbështesim praktikat korrekte të punësimit në pajtim me angazhimin tonë për të drejtat 
e njeriut në vendin tonë të punës. Ne dëshirojmë: 
 

1. Të krijojmë marrëdhënie të fortë dhe të drejtpërdrejta me të punësuarit tanë përmes komunikimit të 
hapur dhe të ndershëm.  

2. T'i trajtojmë të punësuarit tanë me ndershmëri, dinjitet dhe respekt. 
3. Të respektojmë ligjet lokale të zbatueshme të punës, duke përfshirë ato që u referohen kushteve të 

punës, orarit të punës, si edhe kërkesave fizike dhe mendore në vendin e punës (d.m.th., shëndetin 
mendor etj.), shpërblimin, rrogat, përfitimet, diskriminimin dhe përfaqësimin përmes palëve të treta. 

4. Të vlerësojmë diversitetin në kuptimin e tij më të gjerë.  
5. Të mbajnë njëri-tjetrin përgjegjës për performancën në nivelet më të larta. 
6. Të shpërblejmë të punësuarit tanë në përpjesëtim me performancën. 
7. T'u ofrojmë të punësuarve mundësi për t'u zhvilluar në nivel personal dhe profesional. 
8. Të garantojmë sigurinë në vendin e punës, së bashku me të punësuarit tanë.   

 
Ne presim që furnizuesit tanë të respektojnë ligjet në fuqi, si edhe standardet dhe parimet e ngjashme në 
shtetet, ku ata veprojnë.  
 
Mjedisi i punës 

Ne presim që furnizuesit tanë t'i gjykojnë të punësuarit dhe kontraktuesit e vet në bazë të aftësisë së tyre për të 
bërë punën që u është caktuar, dhe jo në bazë të besimeve ose karakteristikave të tyre fizike dhe/ose personale, 
duke ngulur këmbë në parimin e mosdiskriminimit në bazë të racës, ngjyrës, gjinisë, moshës, fesë, mendimeve 
politike, origjinës kombëtare ose orientimit seksual. 

Shëndeti dhe siguria 

Ne presim që furnizuesit tanë të sigurojnë një vend pune të sigurt përmes politikave dhe praktikave që 
minimizojnë rrezikun e aksidenteve, lëndimeve dhe ekspozimit ndaj rreziqeve shëndetësore. 
 
Puna e fëmijëve; abuzimi në punë 

Ne presim që furnizuesit tanë të mos punësojnë askënd nën moshën ligjore të punës dhe të mos lejojnë 
abuzimin ose ngacmimin fizik ose të paligjshëm në asnjë prej operacioneve të tyre.  
 
Skllavëria, puna e detyruar dhe trafikimi i qenieve njerëzore 
 
Ne presim që furnizuesit tanë të mos mbajnë asnjë person në skllavëri ose robëri, të mos përdorin punën e 
detyruar ose të detyrueshme dhe të mos angazhohen në asnjë formë të trafikimit të qenieve njerëzore. 
 
Rrogat dhe përfitimet 

Ne presim që furnizuesit tanë t'i shpërblejnë të punësuarit e vet në mënyrë të drejtë dhe konkurruese për 
sektorin e tyre të veprimtarisë, në pajtim të plotë me ligjet e zbatueshme lokale dhe kombëtare lidhur me rrogat 
dhe orarin e punës, dhe të respektojnë parimin e shpërblimit të barabartë për të punësuarit burra dhe gra që e 
bëjnë të njëjtën punë. 

 
Palët e treta  

Në rast se të punësuarit e tyre kanë zgjedhur në mënyrë të ligjshme të përfaqësohen nga palë të treta, ne presim 
që furnizuesit tanë t'i pranojnë palët e tilla në mirëbesim dhe të mos hakmerren kundër të punësuarve për 
pjesëmarrjen e tyre të ligjshme në aktivitetet e organizatës së punës. 
 
Liria e asociimit dhe bisedimet kolektive 
 
Në pajtim me ligjet kombëtare dhe lokale, duhen respektuar të drejtat e të punësuarve për të krijuar një 
sindikatë, për t'iu bashkuar një sindikate ose për t'iu mos bashkuar, pa frikën e hakmarrjes, kërcënimeve ose 
ngacmimit. Në qoftë se të punësuarit përfaqësohen nga një sindikatë e njohur ligjërisht, do të vendoset një 
dialog konstruktiv me përfaqësuesit e tyre të zgjedhur lirisht dhe do të negociohet në mirëbesim me 
përfaqësuesit e tyre. 
 
Praktikat mjedisore 

Ne presim që furnizuesit tanë të bëjnë biznes në mënyra që ta mbrojnë dhe ta ruajnë mjedisin natyror.  Si 
minimum, ne presim që furnizuesit tanë të përmbushin ligjet, rregullat dhe rregulloret mjedisore të zbatueshme 
në operacionet e tyre në shtetet ku ata bëjnë biznes.  
 
Ne i nxisim furnizuesit tanë që të punojnë në mënyrë aktive në zvogëlimin e emetimeve të gazrave serrë, duke 
blerë, prodhuar ose përdorur energji nga burime të rinovueshme (p.sh., energji hidroelektrike, eolike, diellore, 
gjeotermike dhe bioenergji) dhe të përdorin energjinë në mënyrë efikase, duke zvogëluar mbeturinat/humbjen e 
energjisë ose duke përmirësuar pajisjet e tyre në mënyrë që të konsumojnë më pak energji.  
 
Furnizuesit duhet të veprojnë në mënyrë që të parandalojnë ndotjen dhe të zbatojnë në mënyrë aktive praktikat 
e menaxhimit të mbeturinave, duke përmirësuar efikasitetin e përgjithshëm të operacioneve dhe produkteve të 
veta gjatë tërë ciklit të tyre të jetës.  
 
Politika mjedisore e CCH-së: https://www.coca-colahellenic.com/en/about-us/corporate-
governance/policies/environmental-policy 
 

https://www.coca-colahellenic.com/en/about-us/corporate-governance/policies/environmental-policy
https://www.coca-colahellenic.com/en/about-us/corporate-governance/policies/environmental-policy

Biodiversiteti, shpyllëzimi dhe ruajtja e tokës 

Kur është e mundur, furnizuesit duhet të shmangin dhe në çdo rast të minimizojnë ndonjë ndikim mbi 
biodiversitetin dhe shpyllëzimin, të promovojnë habitatet natyrore dhe të zbatojnë praktika për menaxhimin e 
tokës me qëllim për të shmangur humbjen e lëndëve ushqyese, erozionin dhe ndotjen e tokës. 

Furnizuesit do të kërkojnë mundësi për ruajtjen e biodiversitetit që janë të lidhura me fushën e tyre të 
veprimtarisë. 

Nëse ambientet e prodhimit të furnizuesit ndodhen në ose në afërsi të zonave kritike për ruajtjen e 
biodiversitetit dhe funksionimin e ekosistemit, furnizuesi do të bëjë të gjitha përpjekjet e arsyeshme për të 
shmangur çdo dëmtim, si edhe për të rivendosur biodiversitetin dhe ekosistemet. Për më shumë informacion 
Furnizuesit duhet t 'i referohen Deklaratës së Biodiversitetit të CCH-së në faqen tonë publike të internetit:  

Deklarata e biodiversitetit të CCH-së: https://www.coca-colahellenic.com/en/about-us/corporate-
governance/policies/biodiversity-statement 

Konfliktet e interesit 

Të punësuarit e Coca-Cola HBC-së do të zgjedhin dhe do të punojnë gjithmonë me furnizues që bashkëpunojnë 
ose përpiqen të bashkëpunojnë me Kompaninë në një mënyrë krejtësisht të drejtpërdrejtë dhe të ndershme, 
bazuar në meritat e personave dhe entiteteve, si edhe të produkteve dhe shërbimeve të tyre, pa ndonjë 
preferencë për ta, as për miqtë ose të afërmit e tyre. Prandaj, të punësuarit nuk duhet të kenë asnjë marrëdhënie 
financiare ose tjetër me ndonjë furnizues që mund të jetë në konflikt ose duket se është në konflikt me detyrimin 
e të punësuarve për të vepruar në interesin më të mirë të Coca-Cola HBC-së. Për shembull, furnizuesit nuk 
duhet të punësojnë ose t'i bëjnë ndonjë pagesë një të punësuari të Coca-Cola HBC-së gjatë ndonjë transaksioni 
midis furnizuesit dhe Kompanisë. Miqësitë jashtë mjedisit të punës janë të pashmangshme dhe plotësisht të 
pranueshme, por furnizuesit duhet të kujdesen që çdo marrëdhënie personale të mos përdoret për të ndikuar në 
gjykimin e biznesit të të punësuarve të Coca-Cola HBC-së. Nëse i punësuari i një furnizuesi ka një lidhje familjare 
(bashkëshort, prind, motër, gjysh, fëmijë, nip, vjehërr ose bashkëshort) me një të punësuar të Coca-Cola HBC-
së, ose nëse furnizuesi ka ndonjë marrëdhënie tjetër me një të punësuar të Coca-Cola HBC-së që mund të 
paraqesë një konflikt interesi, furnizuesi duhet t 'ia zbulojë këtë fakt Coca-Cola HBC-së.  
 
Dhuratat, ushqimi dhe argëtimi 
  
Të punësuarve të Coca-Cola HBC-së u ndalohet të pranojnë nga furnizuesit ndonjë gjë tjetër përveç mikpritjes 
normale të biznesit që është e arsyeshme dhe e përshtatshme me rrethanat. Vaktet e zakonshme të biznesit 
dhe dhuratat e vogla janë të pranueshme në përgjithësi, por furnizuesit nuk duhet t'u ofrojnë të punësuarve të 
Coca-Cola HBC-së dhurata, vakte ose aktivitete zbavitëse të shtrenjta ose luksoze, të cilat mund të duken si 
ndikime të panevojshëm. Dhuratat në para të gatshme ose ekuivalentët e parave të gatshme, siç janë kartat e 
dhuratave, nuk lejohen fare. Dhuratat dhe argëtimi për furnizuesit duhet të mbështesin interesat legjitime të 
biznesit të Kompanisë dhe duhet të jenë të arsyeshme dhe të përshtatshme me rrethanat. Të punësuarit tanë 
duhet të jenë gjithmonë të ndjeshëm ndaj rregullave të furnizuesve tanë lidhur me marrjen e dhuratave dhe 
argëtimit.  

Regjistrat e biznesit dhe financave  

Si furnizuesi ashtu edhe Coca-Cola HBC duhet të mbajnë të dhëna të sakta për të gjitha çështjet që lidhen me 
biznesin e furnizuesit me Coca-Cola HBC. Kjo përfshin regjistrimin e duhur të të gjitha shpenzimeve dhe 
pagesave. Nëse Coca-Cola HBC ngarkohet për kohën e një të punësuari të furnizuesit, të dhënat kohore duhet 
të jenë të plota dhe të sakta. Furnizuesit do të dërgojnë faturat përkatëse pa vonesë. Ndryshe, ata do të 
pajtohen me regjistrimin e shpenzimit në një periudhë kontabël tjetër.  

Ryshfeti dhe korrupsioni 

https://www.coca-colahellenic.com/en/about-us/corporate-governance/policies/biodiversity-statement
https://www.coca-colahellenic.com/en/about-us/corporate-governance/policies/biodiversity-statement

Coca-Cola Hellenic zbaton një politikë të “tolerancës zero” ndaj çdo forme të ryshfetit ose korrupsionit. 
Furnizuesit që veprojnë në emër të Coca-Cola HBC-së duhet t'u përmbahen të gjitha ligjeve të zbatueshme 
kundër ryshfetit dhe korrupsionit që kanë të bëjnë me ryshfetin e zyrtarëve publikë ose palëve private. 
Furnizuesit duhet të përmbahen Kodit të Sjelljes së Biznesit dhe Politikës kundër Ryshfetit të Coca-Cola HBC-
së, pasi këto zbatohen për palët e treta dhe janë në dispozicion në faqen e internetit të Coca-Cola Hellenic: 

Kodi i Sjelljes së Biznesit i CCH-së: https://www.coca-colahellenic.com/en/about-us/corporate-
governance/policies/code-of-business-conduct 

Politika kundër ryshfetit e CCH-së: https://www.coca-colahellenic.com/en/about-us/corporate-
governance/policies/anti-bribery-policy 

Lidhur me çdo transaksion, në të cilin ju veproni si furnizues i Coca-Cola HBC-së ose Coca-Cola HBC është e 
përfshirë ndryshe, furnizuesi nuk do të transferojë asnjë gjë me vlerë, drejtpërdrejt ose tërthorazi, tek një zyrtar 
publik ose tek i punësuari i një kompanie të kontrolluar nga qeveria ose një parti politike, me qëllim për të marrë 
ndonjë përfitim ose avantazh të pahijshëm. Furnizuesit duhet të mbajnë kontabilitetin me shkrim të të gjitha 
pagesave (duke përfshirë çdo dhuratë, vakt, aktivitet zbavitëse ose ndonjë gjë tjetër me vlerë) të bëra në emër 
të Coca-Cola HBC-së ose nga fondet e ofruara nga Coca-Cola HBC. Furnizuesit do t'i dorëzojnë Coca-Cola 
HBC-së një kopje të këtij kontabiliteti me kërkesë të Kompanisë. Para angazhimit të palëve të treta që mund të 
bashkëveprojnë me Zyrtarët Publikë në emër të saj, Coca-Cola HBC do të kryejë verifikimet e duhura të këtyre 
palëve lidhur me ofrimin/marrjen e ryshfetit. Furnizuesi do të paraqesë menjëherë të gjitha të dhënat dhe 
informacionet që mund të kërkohen nga Coca-Cola HBC për qëllime të verifikimit lidhur me ofrimin/marrjen e 
ryshfetit.  

Mbrojtja e informacionit private  

Në kontekstin e bashkëpunimit me Coca-Cola HBC-në, Furnizuesi duhet të sigurojë që të mos ndodhë asgjë që 
mund të çojë në një shkeljen nga ana e Furnizuesit të ndonjë detyrimi konfidencialiteti që Furnizuesi e ka marrë 
përsipër përballë një pale të tretë, ose që mund të rezultojë në shkeljen e ndonjë ligji lidhur me keqpërdorimin e 
informacionit konfidencial, njohurive ose pronës intelektuale të ndonjë pale. Në mënyrë të ngjashme, çdo 
informacion që Coca-Cola HBC ia ka dhënë Furnizuesit, i cili nuk është në domenin publik, do të konsiderohet 
konfidencial, do të përdoret nga Furnizuesi vetëm për qëllimet e caktuara dhe nuk do t'i zbulohet asnjë pale të 
tretë.  

 
Konkurrenca dhe ligjet antitrust 
 
Furnizuesit do të konkurrojnë me integritet në tërë botën në pajtim me të gjitha ligjet e konkurrencës dhe 
antitrust, të cilat zbatohen si për biznesin e vet ashtu edhe për bashkëpunimin e vet me Coca-Cola HBC. Për 
shembull, ata do të përmbahen nga pjesëmarrja në ndonjë veprimtari të paligjshme që mund të kufizojë 
konkurrencën dhe do të shmangin çdo veprim që mund të çojë drejtpërdrejt ose tërthorazi në 
bashkëpunimin e paligjshëm midis konkurrentëve, duke përfshirë fiksimin e çmimeve ose manipulimin e 
ofertave. 
 
Marketingu i përgjegjshëm  

Markat tona do të reklamohen dhe tregtohen me përgjegjësi dhe Furnizuesit tanë, të cilët janë angazhuar 
për të ofruar shërbime marketingu dhe për të promovuar produktet tona, të tilla si agjencitë reklamuese 
dhe dixhitale, do të jenë të ndërgjegjshëm dhe do të kuptojnë parimet e politikave të përgjegjshme të 
marketingut të zbatuara nga Coca-Cola HBC lidhur me markat tona, si edhe me markat që ne i prodhojnë 
ose shpërndajmë në emër të pronarëve të tjerë të markave. Furnizuesit do të sigurohen gjithashtu që edhe 
personeli edhe palët e treta që ata i angazhojnë për ofrimin e shërbimeve janë të ndërgjegjshëm dhe u 
përmbahen politikave tona të përgjegjshme të marketingut.  

https://www.coca-colahellenic.com/en/about-us/corporate-governance/policies/code-of-business-conduct
https://www.coca-colahellenic.com/en/about-us/corporate-governance/policies/code-of-business-conduct
https://www.coca-colahellenic.com/en/about-us/corporate-governance/policies/anti-bribery-policy
https://www.coca-colahellenic.com/en/about-us/corporate-governance/policies/anti-bribery-policy

Mbrojtja e informacionit dhe të dhënave personale 
 
Furnizuesit duhet të mbrojnë informacionin konfidencial të Coca-Cola HBC-së. Furnizuesit, të cilëve u është 
dhënë qasje në informacionin konfidencial si pjesë e marrëdhënies së biznesit, nuk do të ndajnë këtë informacion 
me askënd, përveç rastit kur Coca-Cola H i autorizon. Furnizuesit nuk do të tregtojnë me letra me vlerë në bazë 
të informacionit konfidencial të marrë nga Coca-Cola HBC dhe nuk do t'i inkurajojnë të tjerët që ta bëjnë këtë. 
Nëse furnizuesi beson se i është dhënë qasje në informacionin konfidencial të Coca-Cola HBC-së gabimisht, ai 
do ta njoftojë menjëherë personin e kontaktit në Kompani dhe nuk do të shpërndajë këtë informacion.  

Në mënyrë të ngjashme, furnizuesi nuk do t'i zbulojë askujt në Coca-Cola HBC informacion lidhur me ndonjë 
kompani tjetër, në qoftë se furnizuesi është nën një detyrim kontraktual ose ligjor për të mos e zbuluar këtë 
informacion.  

Furnizuesit duhet të respektojnë ligjet e zbatueshme të Mbrojtjes së të Dhënave, duke përfshirë Rregulloren e 
Përgjithshme të Mbrojtjes së të Dhënave të BE-së ("GDPR"). 

Raportimi i sjelljes së keqe  
 
Furnizuesit që dyshojnë se një i punësuar i Coca-Cola HBC-së ose kushdo tjetër që vepron në emër të Coca-
Cola HBC-së është i angazhuar në sjellje të paligjshme ose të pahijshme, duhet të informojnë Kompaninë për 
dyshimet e veta. Gjithashtu, ne inkurajonim të gjithë furnizuesit tanë që të ngrenë lirisht çdo çështje të 
pajtueshmërisë ose etikës që e hasin në kompaninë tonë dhe të ndjehen të sigurt se shqetësimet e tyre do të 
merren seriozisht dhe do të trajtohen në mënyrë të përshtatshme nga Coca-Cola HBC. Shqetësimet do të 
ndahen fillimisht me menaxherin e të punësuarit në Coca-Cola HBC ose me Shefin e Pajtueshmërisë Ligjore të 
Coca-Cola HBC-së në compliance@cchellenic.com, ose duke përdorur linjën Speak Up! në www.coca-
colahellenic.ethicspoint.com. Coca-Cola HBC nuk do të tolerojë asnjë hakmarrje nga të punësuarit tanë ndaj 
furnizuesve për raportimin e një shqetësimi në mirëbesim ose për ndihmën e ofruar në një hetim. 
  
Sanksionet ndërkombëtare 

Ne presim që furnizuesit tanë të respektojnë Politikën e Sanksioneve dhe Politikën e Skualifikimit të CCHBC-së, 
të cilat janë të disponueshme në faqen e internetit të Coca-Cola HBC-së: http://www.coca-Colahellenic.com, si 
edhe çdo sanksion, embargo ose kufizim tregtar të zbatueshëm, kërkesa të ngjashme ose të lidhura, të 
administruara dhe/ose të zbatuara nga Departamenti i Shtetit i SHBA ose Departamenti i Thesarit i SHBA, dhe 
çdo sanksion të zbatueshëm ose masë kufizuese të vendosur nga Këshilli i Sigurimit i Kombeve të Bashkuara, 
Bashkimi Evropian, çdo shtet anëtar i Bashkimit Evropian, Zvicra, Mbretëria e Bashkuar ose ndonjë autoritet 
tjetër qeveritar, nën juridiksionin e të cilit Coca-Cola HBC, furnizuesit ose ndonjë nga filialet i tyre veprojnë.  

 
Pajtueshmëria me ligjet dhe standardet e zbatueshme 
 
Si minimum, furnizuesve të Coca-Cola HBC-së do t'u kërkohet që të përmbushin standardet e mëposhtme 
lidhur me operacionet e tyre në tërësi: 
 

Ligjet dhe rregulloret Furnizuesi do të respektojë të gjitha ligjet në fuqi, duke përfshirë ligjet, 
rregullat, rregulloret dhe kërkesat tatimore në fuqi lidhur me 
prodhimin dhe shpërndarjen e produkteve dhe mallrave, si edhe me 
ofrimin e shërbimeve për Coca-Cola HBC. 

Puna e fëmijëve Furnizuesi nuk do të përdorë punën e fëmijëve ashtu siç përcaktohet 
nga ligji vendas.  

Skllavëria, puna e detyruar dhe trafikimi i  
qenieve njerëzore Furnizues nuk do të mbajë asnjë person në skllavëri ose robëri dhe nuk 

do të përdorë punën e detyruar ose të detyrueshme dhe nuk do të 
angazhohet në ndonjë formë të trafikimit të qenieve njerëzore. 

mailto:compliance@cchellenic.com
http://www.coca-colahellenic.ethicspoint.com/
http://www.coca-colahellenic.ethicspoint.com/

Furnizuesi nuk do të kërkojë nga të punësuarit asnjë pagesë për të 
siguruar punësimin ose caktimin e tyre në një vend pune, ose për të 
kompensuar ndonjë kosto që Furnizuesi e ka përballuar në procesin e 
rekrutimit. 

 

Abuzimi në punë    Furnizuesi nuk do të abuzojë të punësuarit, fizikisht ose 
ndryshe. 

Palët e treta Furnizuesi do të respektojë të drejtat e të punësuarve për të zgjedhur 
nëse do të përfaqësohen nga palë të treta (liria e asociimit) dhe për të 
negociuar në mënyrë kolektive në pajtim me ligjet në fuqi (negociatat 
kolektive). Furnizuesi do të respektojë të gjitha ligjet lokale dhe 
kombëtare në fuqi lidhur me lirinë e asociimit dhe negociatat 
kolektive. 

Rrogat dhe përfitimet Rrogat dhe përfitimet do të jenë në përputhje me ligjet në fuqi.  

Orari i punës dhe orët shtesë Kushtet e punës, duke përfshirë orarin e punës dhe orët shtesë, si 
edhe kërkesat fizike dhe mendore, do të jenë në përputhje me ligjet në 
fuqi. 

Shëndeti dhe siguria Kushtet e punës do të jenë në përputhje me ligjet në fuqi. 

Mjedisi Furnizuesi i do të respektojë ligjet mjedisore në fuqi 

Konfliktet e interesit Të punësuarit e Coca-Cola HBC-së dhe furnizuesit tanë duhet të 
shmangin situatat që mund të çojnë në konflikte interesi.  

Regjistrat e biznesit dhe financave Furnizuesi do të respektojë të gjitha ligjet në fuqi lidhur me mbajtjen e 
regjistrave financiarë dhe raportimin e financave. 

Anti-  

Konkurrenca,Ryshfeti dhe korrupsioni Furnizuesi do të respektojë të gjitha ligjet e zbatueshme, kundër 
ryshfetit dhe kundër korrupsionit dhe nuk do të përdorë ryshfet ose 
praktika mashtruese.   

 
Ligjet e konkurrencës   Furnizuesi do të respektojë të gjitha ligjet e zbatueshme lidhur me 

konkurrencën dhe ligjet antitrust që janë relevante dhe zbatohen për 
biznesin e tyre, si edhe për bashkëpunimin e tyre me Coca-Cola HBC.   

Mbrojtja e informacionit dhe të dhënave personale  

  Furnizuesi do të mbrojë informacionet jo-publike të Coca-Cola 
Hellenic dhe palëve të treta që i janë zbuluar. Furnizuesi do të 
respektojë ligjet e zbatueshme të Mbrojtjes së të Dhënave, duke 
përfshirë GDPR të BE-së. 

Sanksionet Furnizuesi do të respektojë sanksionet ndërkombëtare në fuqi. 

Biodiversiteti dhe shpyllëzimi Furnizuesi do të respektojë ligjin në fuqi për biodiversitetin dhe 
rregulloret e BE-së lidhur me shpyllëzimin. 

 
Demonstrimi i pajtueshmërisë  
Furnizuesi duhet të jetë në gjendje të demonstrojë pajtueshmërinë me Parimet Udhëzuese për Furnizuesit me 
kërkesë të Coca-Cola HBC-së. 
 
Nëse konventa e tetë e Organizatës Ndërkombëtare të Punës vendos standarde më të larta sesa ligji vendas, 
Furnizuesi do të përmbushë standardet e Organizatës Ndërkombëtare të Punës. Këto kërkesa minimale janë 
pjesë e të gjitha marrëveshjeve midis Coca-Cola Hellenic dhe furnizuesve të saj të drejtpërdrejtë. Ne presim që 
furnizuesit tanë të zhvillojnë dhe zbatojnë proceset e brendshme të biznesit që janë të nevojshme për të 
siguruar pajtueshmërinë me këto Parime Udhëzuese për Furnizuesit. Ne bashkëpunojmë me Kompaninë Coca-
Cola, e cila përdor palë të treta të pavarura, në mënyrë rutinore, për të vlerësuar pajtueshmërinë e furnizuesve 
me Parimet Udhëzuese për Furnizuesit. Vlerësimet përfshijnë intervista konfidenciale me të punësuarit dhe 

punonjësit e angazhuar me kontratë ad-hoc. Nëse një furnizues nuk plotëson ndonjë prej kërkesave të Parimeve 
Udhëzuese për Furnizuesit, ai duhet të zbatojë veprime korrigjuese. Coca-Cola HBC rezervon të drejtën për të 
ndërprerë marrëveshjet me çdo furnizues që nuk mund të demonstrojë se i respekton kërkesat e këtyre 
Parimeve Udhëzuese për Furnizuesit. 
 

*** 
Edicioni i majit 2023 


